Татар телендә гомуми белем бирү оешмалары укучылары өчен татар әдәбиятыннан олимпиада сорауларына якынча җаваплар 
(мәктәп туры, 2022-2023 уку елы) 7 нче сыйныф

                                                                                 Максималь балл – 40.
1. Теоретик бирем   (10 балл).

1. Тарихи дастан төшенчәсенә билгеләмә бир. (10 балл).
Җавап: Тарихи дастаннарда билгеле бер чорның тарихи вакыйгалары реаль географик җирлектә сурәтләнә. Аның төп геройлары да тарихи шәхесләр. Әмма бу дастаннар да һич тә тарихи елъязма, чынбарлыкның турыдан-туры чагылышы түгел, сәнгати уйланма. Барлык дастаннарга хас булганча, фантазия, әкияти арттыруларга бай сюжетка корыла.

1. Әдәби текст белән эш (20 балл).
[bookmark: _GoBack]Ишеттем мин кичә: берәү җырлый
Чын безнеңчә матур, милли көй;
Башка килә уйлар төрле-төрле, –
Әллә нинди зарлы, моңлы көй.

1.Бу шигъри юллар кайсы әсәрдән? («Милли моңнар») Авторы кем? (Г. Тукай) (2 балл).
2.Шигырь нәрсә турында? (Татар халык җырларында халык тарихының  чагылышы, җырның көче, тәэсирлелеге, күңелләрне биләп алып, бөтен тарихыбызны күзалларга ярдәм итүе турында.) (3 балл).
3. Лирик геройның нинди хисләр кичерүен сурәтләп бир? (Җыр тыңлап тәэсирләнә, халкыбыз тарихын күңеленнән үткәрә, җырның тәэсир көченә, аның вак дөнья уйларыннан өстен булуына соклана.) (5 балл).
4. Әсәрдә лирик геройның хисләрен кузгаткан сәбәпләрне күрсәт. (Җыр, милли көй тыңлау һәм бу көйгә салынган зар һәм моң. Данлы дәүләт булган Болгар, аннан 300 ел  буена изелгән халык язмышын күңеленнән үткәрү.) (5 балл).
5.Шигырьдә милли көйнең нинди сыйфатлары турында әйтелә? (Халыкча, матур, зарлы, моңлы, күңелдә төрле уйлар уята, түбән дөнья уйларыннан аерып, илаһи бөеклеккә күтәрә, халкыбызның бөтен тарихын күз алдына бастыра.) (5 балл).

1. Иҗади бирем (10 балл).
«Минем яраткан җырларым һәм җырчыларым» (татар җыры һәм татар башкаручысы турында гына мөмкин) темасына 20 җөмләдән торган инша языгыз (10 балл). 

